
ᑐᓂᔭᐅᔪᑦ ᐅᑯᓄᖓ  

ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᑦ 

ᔫᓂ 2022 

ᐆᒧᖓ 

ᑐᑭᓯᒋᐊᒃᑲᓐᓂᓂᕐᒧᑦ: X ᐃᓱᒪᓕᐅᓂᕐᒧᑦ:  

ᐱᔾᔪᑎᖓ: ᐃᖃᓗᓕᕆᔨᒃᑯᑦ ᐊᒻᒪ ᑕᕆᐅᓕᕆᔨᒃᑯᑦ ᑲᓇᑕᒥ – ᐃᖃᓗᓕᕆᓂᕐᒧᑦ ᐊᐅᓚᑦᑎᓂᕐᒧᑦ 

ᐊᐅᓚᓂᖏᓐᓄᑦ ᑐᑭᓯᒋᐊᕈᑏᑦ 

ᑐᑭᓯᒋᐊᕈᑏᑦ: 

ᐃᒪᕐᒥᐅᑕᐃᑦ ᐆᒪᔪᐃᑦ:  

1) ᑐᒑᓖᑦ 

• 2021/2022-ᒥᑦ ᑑᒑᓕᖕᓄᑦ ᐊᖑᓇᓱᖕᓂᖅ ᐃᓱᓕᓚᐅᖅᑐᖅ ᒫᔾᔨ 31, 2022-ᒥᑦ. ᐃᖃᓗᓕᕆᔨᒃᑯᑦ 

ᐊᒻᒪ ᑕᕆᐅᓕᕆᔨᒃᑯᑦ ᑲᓇᑕᒥ (DFO) ᖃᐅᔨᒃᑲᐃᓯᒪᓕᖅᑐᑦ ᐆᒪᔪᕐᓂᐊᖅᑎᒃᑯᑦ 

ᑲᑐᔾᔨᖃᑎᒌᓕᒫᖏᓐᓂᒃ (HTO/HTA) ᐊᒻᒪᓗ ᓄᓇᕗᑦ ᒐᕙᒪᒃᑯᑦ (GN) ᐆᒪᔪᓕᕆᔨᒃᑯᑦ 

ᐊᒡᓚᒡᕕᖓᑕ ᐃᖅᑲᓇᐃᔭᖅᑎᖏᓐᓄᑦ ᑐᒃᓯᕋᖅᖢᑎᒃ 2021/2022 ᑑᒑᓕᖕᓄᑦ ᓂᕕᖓᑕᐅᔪᑦ 

ᐅᑎᖅᑎᑕᐅᓗᑎᒃ ᑖᒃᑯᓄᖓ ᐃᖃᓗᓕᕆᔨᒃᑯᑦ ᐊᒻᒪ ᑕᕆᐅᓕᕆᔨᒃᑯᑦ ᑲᓇᑕᒥ. 

• ᐱᒻᒪᕆᐊᓘᕗᖅ ᑕᒪᕐᒥᑦ ᐊᑐᖅᑕᐅᓯᒪᔪᑦ ᐊᒻᒪᓗ ᐊᑐᖅᑕᐅᓯᒪᙱᑦᑐᑦ ᓂᕕᖓᑕᑦ 2021/2022-ᒥᑦ 

ᑕᐃᒃᑯᐊᓗ ᑑᒑᓕᖕᓄᑦ ᐆᒪᔪᕐᓂᐊᖅᑎᒃᑯᑦ ᑲᑐᔾᔨᖃᑎᒌᖏᓐᓄᑦ ᐊᖑᓇᒃᑕᐅᕙᓪᓕᐊᔪᓄᑦ ᑎᑎᕋᕐᕕᒃ 

ᐅᑎᖅᑎᑕᐅᓗᑎᒃ ᐃᖃᓗᓕᕆᔨᒃᑯᑦ ᐊᒻᒪ ᑕᕆᐅᓕᕆᔨᒃᑯᑦ ᑲᓇᑕᒥᒃᑯᓐᓄᑦ ᕿᓚᒻᒥᐅᓛᒃᑯᑦ. ᐊᒥᐊᒃᑯᑦ 

ᐊᑕᖃᓯᐅᑎᓂᖏᑦ ᑭᖑᓪᓕᖅᐹᖅᓯᐅᖅᑕᐅᒍᓐᓇᙱᑦᑐᑦ ᑭᓯᐊᓂ ᐊᖑᓇᓱᖕᓂᕐᒧᑦ 

ᑐᑭᓯᒋᐊᒃᑲᓐᓂᕈᑎᒃᓴᑦ ᒪᑐᐃᖓᑎᓪᓗᒍ ᑭᖑᓂᐊᓂ ᐅᑎᖅᑎᑕᐅᓯᒪᓕᖅᐸᑕ ᖃᐅᔨᓴᖅᑕᐅᓗᑎᓗ 

ᑖᒃᑯᓄᖓ ᐃᖃᓗᓕᕆᔨᒃᑯᑦ ᐊᒻᒪ ᑕᕆᐅᓕᕆᔨᒃᑯᑦ ᑲᓇᑕᒥᒃᑯᓐᓄᑦ. 

• ᑑᒐᓕᓐᓄᑦ ᓂᕕᖓᑖᑦ ᐊᒻᒪ ᑐᑭᓯᒋᐊᕈᑏᑦ ᑲᑎᖅᑐᖅᓯᒪᔪᑦ 2022/2023 ᕿᓚᓗᒐᕋᓱᐊᕐᓇᒧ 

ᒫᓐᓇᐅᔪᒥᑦ ᑎᑎᕋᖅᑕᐅᕙᓪ−ᓕᐊᔪᑦ. ᐃᖃᓗᓕᕆᔨᒃᑯᑦ ᐊᒻᒪ ᑕᕆᐅᓕᕆᔨᒃᑯᑦ ᑲᓇᑕᒥᒃᑯᑦ 

ᐱᓕᕆᖃᑎᖃᖅᑐᑦ ᓄᓇᕗᒻᒥᑦ ᑑᒑᓕᖕᓄᑦ ᐱᓕᕆᔨᐅᖃᑎᒌᖑᔪᓄᑦ ᑭᖑᓕᖅᐹᒥᑦ ᐃᓱᒪᓕᐅᕆᓂᕐᒧᑦ 

ᓴᓐᓂᕈᑎᐅᑉ ᐃᒪᖓᓂ ᑑᒑᓖᑦ ᓴᓂᕐᕙᒃᑕᐅᓂᖏᓐᓄᑦ ᐊᒻᒪᓗ ᒪᑐᐃᖓᑎᑕᐅᓂᖓᑕ ᐅᓪᓗᖏᓐᓄᑦ 

2022/2023-ᒥᑦ. ᓴᓂᕐᕙᒃᑕᐅᓂᖏᑦ ᐃᓱᒪᓕᐅᖅᑕᐅᓂᖏᑕ ᐱᔭᕇᖅᓯᒪᓕᖅᐸᑕ, ᓂᕕᖓᑖᑦ 

ᑐᓐᓂᖅᓴᖅᑕᐅᓛᖅᑐᑦ ᓄᓇᓕᖕᓄᑦ. 
 

2) ᐊᐃᕖᑦ 

• ᒐᕙᒪᑐᖃᒃᑯᑦ ᒥᓂᔅᑕᖓᑦ ᐃᖃᓗᓕᕆᔨᒃᑯᓐᓄᑦ ᐊᒻᒪ ᑕᕆᐅᓕᕆᔨᒃᑯᓐᓄᑦ ᓈᒻᒪᒃᓴᓚᐅᖅᑐᑦ 

ᓄᓇᕗᒻᒥ ᐆᒪᔪᓕᕆᔨᕐᔪᐊᑦ ᑲᑎᒻᒪᔨᖏᑦ (NWMB) ᐃᓱᒪᓕᐅᖅᑕᖓᓂ ᐊᖏᖅᑕᐅᖁᔨᓪᓗᑎᒃ 

ᑲᑎᓪᓗᒋᑦ 64-ᓂᒃ ᐊᐃᕝᕙᒐᓱᑐᐃᓐᓇᓂᕐᒧᑦ ᑎᑭᖃᑦᑕᖅᑐᓄᑦ 2022-ᒥᑦ (ᐊᕐᕕᐊᓂ 4, ᓴᓪᓕᓂ 35, 

ᓴᓂᕋᔭᖕᒥᑦ 25).  

• ᑖᒃᑯᐊ 2022 ᐊᐃᕝᕙᒐᓱᑐᐃᓐᓇᓂᕐᒧᑦ ᐊᐅᓪᓚᕈᔾᔨᔩᑦ ᖃᐅᔨᒃᑲᖅᑕᐅᓯᒪᔪᑦ 

ᑲᔪᓯᓂᖃᑦᑎᐊᕐᓂᖏᓐᓂᒃ ᑐᒃᓯᕋᐅᑎᖏᑦ. ᐃᖃᓗᓕᕆᔨᒃᑯᑦ ᐊᒻᒪ ᑕᕆᐅᓕᕆᔨᒃᑯᑦ ᑲᓇᑕᒥ 

ᐱᓕᕆᖃᑎᖃᐃᓐᓇᕐᓂᐊᖅᑐᑦ ᐊᐅᓪᓚᕈᔾᔨᖃᑦᑕᖅᑐᓂᒃ ᑕᖅᑭᓄᑦ ᐊᒡᒋᖅᐸᓪᓕᐊᔪᓄᑦ 

ᑎᑎᖅᑲᓕᒫᑦᑎᐊᑦ ᐱᔭᐅᓯᒪᕙᒌᕋᓗᐊᕐᒪᖔᑦᑕ ᓚᐃᓴᓐᓯᓄᑦ ᐊᒻᒪᓗ ᖃᐅᔨᓴᕈᑎᒃᓴᖏᓐᓄᑦ.  

• ᓄᓇᕗᒻᒥᑦ ᐊᐃᕕᕐᓄᑦ ᐱᓕᕆᖃᑎᒌᑦ ᑲᑎᒪᓂᖃᓚᐅᖅᑐᑦ ᐊᐃᕐᕆᓕ 5-ᒥᑦ ᕿᒥᕐᕈᐊᖅᐸᓪᓕᐊᓂᕐᒧᑦ 

ᓄᓇᕗᒻᒥ ᐆᒪᔪᓕᕆᔨᕐᔪᐊᑦ ᑲᑎᒻᒪᔨᖏᑦᑕ ᐊᐃᕝᕙᒐᓱᑐᐃᓐᓇᓂᕐᒧᑦ ᑎᑭᖃᑦᑕᖅᑐᓄᑦ 

ᐊᑐᐊᒐᕆᔭᐅᓚᐅᑲᓐᓂᐊᖅᑐᒥᑦ. ᐃᖃᓗᓕᕆᔨᒃᑯᑦ ᐊᒻᒪ ᑕᕆᐅᓕᕆᔨᒃᑯᑦ ᑲᓇᑕᒥ 

ᐊᑐᐃᓐᓇᐅᖏᓐᓇᖅᑐᑦ ᑲᔪᓯᑎᑦᑎᓂᕐᒥᑦ ᑖᒃᑯᓂᖓ ᐱᒻᒪᕆᐅᔪᓂᒃ ᐃᓱᒪᓕᐅᖅᑕᐅᔪᓂᒃ 

ᐱᓕᕆᔨᐅᖃᑎᒌᖑᔪᓂᒃ.  

• ᓄᓇᓕᖕᒥᑦ ᑐᙵᕕᖃᖅᖢᑎᒃ ᐱᔭᐅᕙᓪᓕᐊᔪᓂᒃ ᓇᐅᑦᑎᖅᓱᖅᑕᐅᓂᖏᑦ ᐱᓕᕆᐊᒃᓴᖓᑦ ᐊᐃᕕᕐᓄᑦ 

ᑲᔪᓯᓛᖅᑐᖅ 2022-ᒥᑦ.  
 

3) ᕿᓚᓗᒐᖅ 

• ᐸᓐᓂᖅᑑᖅ ᐃᑭᖓᓂ ᕿᓚᓗᒐᕐᓄᑦ ᐱᓕᕆᔨᐅᖃᑎᒌᑦ ᑲᔪᓯᑎᑦᑎᔪᑦ ᖃᕋᓴᐅᔭᒃᑯᑦ ᑲᑎᒪᖃᑦᑕᖅᖢᑎᒃ 

ᓄᕙᒡᔪᐊᕐᓇᖅ-19-ᒧᑦ ᑭᓪᓕᖃᖅᑎᑕᐅᔪᑦ ᐃᓄᑦᑎᒍᑦ ᑲᑎᒪᔪᓐᓇᕐᓂᐅᔪᓂᑦ.  

• 2022-ᒥᑦ, ᐱᓕᕆᔨᐅᖃᑎᒌᑦ ᖃᕋᓴᐅᔭᒃᑯᑦ ᑲᑎᓚᐅᖅᑐᑦ ᕕᕗᐊᕆᒥᑦ ᐊᒻᒪᓗ ᒫᔾᔨᒥᑦ. 

ᑲᑎᒪᓂᖃᖅᑎᓪᓗᒋᑦ ᐱᓕᕆᔨᐅᖃᑎᒌᖑᔪᑦ ᓯᕗᒧᐊᖅᑎᑦᑎᓚᐅᖅᑐᑦ ᑐᕌᒐᕆᔭᐅᔪᓂᒃ ᐊᒻᒪᓗ 

ᐱᓇᓱᐊᖅᑕᐅᔪᓂᒃ ᐸᓐᓂᖅᑑᖅ ᐃᑭᖓᓂ ᕿᓚᓗᒐᕐᓂᒃ ᐊᐅᓚᑦᑎᓂᕐᒧᑦ, ᐅᖃᐅᓯᖃᓚᐅᖅᑐᑦ 

ᑲᔪᓯᔪᓂᒃ ᐊᒻᒪᓗ ᓯᕗᓂᒃᓴᒥᑦ ᖃᐅᔨᓴᕐᓂᕐᒧᑦ ᐱᓕᕆᐊᒃᓴᓂᑦ ᐸᓐᓂᖅᑑᕐᒥᑦ, ᐊᒻᒪᓗ ᐃᓱᒪᓚᐅᖅᑐᑦ 

ᐱᓕᕆᐊᒃᓴᓂᑦ ᓄᓇᓕᖕᒥᐅᑦ ᐃᓚᐅᓂᖅᓴᐅᖁᓪᓗᒋᑦ. 

• ᑭᖑᓪᓕᕐᒥᑦ ᐱᓕᕆᔨᐅᖃᑎᒌᖑᔪᑦ ᑲᑎᒪᓂᖃᓛᖅᑐᑦ ᐅᖄᓚᐅᑎᒃᑯᑦ ᒪᐃᒥᑦ, ᐅᐸᒍᑎᔪᐃᓐᓇᐅᓗᑎᒃ 

ᑲᑎᒪᓂᖃᖅᑎᑦᑎᒍᒪᓪᓗᑎᒃ ᐊᐅᔭᒃᑯᑦ ᐅᑭᐊᒃᓵᒃᑯᓪᓘᓐᓃᑦ. 
 

4) ᐊᕐᕕᒃ 

• ᐃᖃᓗᓕᕆᔨᒃᑯᑦ ᐊᒻᒪ ᑕᕆᐅᓕᕆᔨᒃᑯᑦ ᑲᓇᑕᒥ ᖃᐅᔨᓴᒃᑲᖅᑕᐅᓯᒪᔪᑦ ᓄᓇᓖᑦ 2022-ᒥᑦ 

ᐊᕐᕕᒐᓱᓛᖅᑐᓄᑦ ᕿᑭᖅᑖᓗᖕᒥᑦ (ᐃᖃᓗᐃᑦ ᐊᒻᒪᓗ ᐃᒡᓗᓕᒃ) ᐊᒻᒪᓗ ᕿᑎᕐᒥᐅᓂᑦ (ᑕᓗᕐᔪᐊᑦ), 

ᐅᑕᖅᑭᔪᑦ ᐅᖃᐅᔾᔭᐅᓛᕐᓂᕐᒥᓂ ᓄᓇᓕᐅᔪᓂᒃ ᑭᕙᓪᓕᕐᒥᑦ.  

• ᐱᓕᕆᔨᐅᖃᑎᒌᖑᔪᑦ ᑲᑎᒪᓂᖏᑦ ᐸᕐᓇᑕᐅᓯᒪᔪᖅ ᐱᕙᓪᓕᐊᑎᑦᑎᓂᕐᒥᑦ ᑎᑎᕋᖅᑕᐅᕐᖓᖅᓯᒪᔪᒥᑦ 

ᐃᓚᓕᐅᔾᔨᓯᒪᔪᒥᑦ ᐃᖃᓗᓕᕆᓂᕐᒧᑦ ᐊᐅᓚᑦᑎᓂᕐᒥᑦ ᐸᕐᓇᐅᑎᒥᑦ (IFMP) ᐊᕐᕕᖕᓄᑦ.  

• ᐅᓪᓗᖅᓯᐅᑎᓂᒃ ᐋᖅᑭᒃᓯᓂᕐᒥᑦ ᐱᓕᕆᖃᑎᒌᓂᕐᒧᑦ ᑭᖑᕙᖓᓯᒪᔪᑦ ᐱᔭᒃᓴᖃᕐᓂᑯᒧᑦ 

ᐅᓪᓗᖅᓯᐅᑎᓂᑦ. ᑎᒍᒥᐊᖅᑎᐅᖃᑕᐅᔪᑦ ᐃᓚᐅᖃᑕᐅᓂᖏᑦ ᐱᒻᒪᕆᐅᖃᑕᐅᔪᖅ ᑖᔅᓱᒧᖓ 

ᐃᓚᓕᐅᔾᔨᓯᒪᔪᒥᑦ ᐃᖃᓗᓕᕆᓂᕐᒧᑦ ᐊᐅᓚᑦᑎᓂᕐᒥᑦ ᐸᕐᓇᐃᓂᕐᒥᑦ ᐱᕙᓪᓕᐊᑎᑦᑎᓂᕐᒥᑦ ᓄᓇᕗᒻᒥᑦ 

ᐊᒻᒪᓗ ᓄᓇᕕᖕᒥᑦ, ᓯᕗᒧᐊᖅᑎᑦᑎᓂᕐᒥᓪᓗ ᑎᑎᖅᑲᕐᒥᑦ ᑕᐃᒪᐃᔾᔮᙱᑦᑐᖅ ᑕᒪᓐᓇ 

ᐃᓚᓕᐅᑎᓯᒪᙱᑉᐸᑦ.  

• ᐃᖃᓗᓕᕆᔨᒃᑯᑦ ᐊᒻᒪ ᑕᕆᐅᓕᕆᔨᒃᑯᑦ ᑲᓇᑕᒥ ᑐᓂᓯᓯᒪᔪᑦ ᐃᓛᒃᑰᖓᔪᒥᑦ ᐅᖃᓕᒫᖅᑕᐅᓛᖅᑐᒥᑦ 

ᑎᑎᖅᑲᕐᒥᑦ ᑖᔅᓱᒧᖓ ᑲᑎᒪᓂᑐᐃᓐᓇᕐᒧᑦ ᑐᓴᐅᒪᑎᑦᑎᓂᕐᒧᑦ ᐊᕐᕖᑦ ᑐᖁᖓᔪᑦ ᖃᐅᔨᔭᐅᓚᐅᖅᑐᑦ 

2020-ᒥᑦ.  
 

5) ᐆᒪᔪᖅᑕᐅᔪᓂᑦ ᑐᓴᖅᑎᑦᑎᖃᑦᑕᕐᓂᖅ 

• ᐃᖅᑲᓇᐃᔭᖅᑎᐅᔪᑦ ᐃᖃᓗᖕᓂᑦ ᐃᖃᓗᓕᕆᔨᒃᑯᑦ ᐊᒻᒪ ᑕᕆᐅᓕᕆᔨᒃᑯᑦ ᑲᓇᑕᒥ 

ᒫᓐᓇᒫᖑᓚᐅᖅᑐᖅ ᖃᐅᔨᒃᑲᐃᓚᐅᖅᑐᑦ ᐆᒪᔪᕐᓂᐊᖅᑎᒃᑯᑦ ᑲᑐᔾᔨᖃᑎᒌᓕᒫᖏᓐᓂᒃ ᐊᒻᒪᓗ 

ᓄᓇᕗᑦ ᒐᕙᒪᒃᑯᑦ ᐆᒪᔪᓕᕆᔨᒃᑯᑦ ᐊᒡᓚᒡᕕᖓᑕ ᐃᖅᑲᓇᐃᔭᖅᑎᖏᓐᓂᒃ ᑐᒃᓯᕋᖅᖢᑎᒃ 

ᑭᖑᓪᓕᖅᐹᒥᑦ 2021/2022 ᐊᖑᓇᒃᑕᐅᔪᓂᒃ ᑐᓴᐅᒪᑎᑦᑎᓂᕐᒥᑦ ᕿᓚᓗᒐᕐᓄᑦ, ᐊᐃᕕᕐᓄᑦ, ᐊᒻᒪᓗ 

ᑑᒑᓕᖕᓄᑦ. ᐅᓂᒃᑳᑦ ᑲᑎᑦᑐᒋᑦ ᐃᒪᕐᒥᐅᑕᐃᑦ ᐆᒪᔪᐃᑦ ᐊᖑᓇᓱᓐᓂᕐᒧᑦ ᑐᖁᑕᐅᔪᑦ (ᓄᓈᖅᑕᐅᔪᑦ 

ᐊᒻᒪ ᔭᒐᐃᔭᐅᔪᑦ) ᐱᑕᖃᕆᐊᖃᖅᑐᑦ ᓴᖅᑭᑎᑦᑎᓗᓂ ᑐᓐᖓᕕᒋᔭᔅᓴᐅᔪᓂᑦ ᐅᖃᐅᔾᔨᒋᐊᕈᑎᓂᑦ 

ᒪᑭᒪᑎᑕᔅᓴᐅᔪᓂᑦ ᐆᒪᔪᖅᑕᐅᔪᓂᑦᑭ. 

• ᐃᖃᓗᓕᕆᔨᒃᑯᑦ ᐊᒻᒪ ᑕᕆᐅᓕᕆᔨᒃᑯᑦ ᑲᓇᑕᒥ ᑕᐃᒪᐃᖁᔨᓪᓚᕆᑦᑐᑦ ᐅᖃᐅᓯᖃᖃᑦᑕᕐᓗᑎ 

ᐊᔾᔨᐅᙱᑦᑐᒥᑦ ᐃᒪᕐᒥᐅᑕᕐᓂᒃ ᐆᒪᔪᕐᓂᒃ ᑕᑯᔭᐅᔪᓂᒃ ᐊᒻᒪᓗ ᖃᓄᐃᓐᓂᐅᔪᓂᒃ 

ᖃᐅᔨᒋᐊᖅᑕᐅᖃᑦᑕᕐᓂᐊᕐᒪᑕ ᐊᐅᓚᑦᑎᔨᐅᖃᑎᒌᖑᔪᓂᒃ ᐱᓕᕆᕝᕕᖕᓂᒃ, ᓲᕐᓗ ᓯᓗᓯᐊᖑᓯᒪᔪᑦ 

ᐊᒻᒪᓗ ᓯᑯᒍᔾᔭᐅᓯᒪᔪᓂᒃ. 

• ᑭᖑᕙᖃᑦᑕᖏᑦᑐᑦ ᐊᒻᒪ ᑕᒻᒪᖅᓯᒪᖏᑦᑐᑦ ᐅᓂᒃᑳᓕᐅᕐᓂᖅ ᐱᑕᖃᕆᐊᖃᖅᑎᑕᐅᔪᖅ ᐊᑖᓂ 

ᐃᖃᓗᓕᕆᓂᕐᒧᑦ ᐱᖁᔭᖅ, ᐃᒪᕐᒥᐅᑕᓄᑦ ᐆᒪᔪᓄᑦ ᒪᓕᑦᑕᐅᔭᕆᐊᓖᑦ, ᐊᒻᒪ ᓄᓇᕗᒻᒧᑦ ᐊᖏᕈᑦ. 

ᑕᐃᒪᐃᖁᔨᓪᓚᕆᑦᑐᑦ ᐊᐅᓚᑦᑎᔨᐅᖃᑎᒌᖑᔪᑦ ᐱᓕᕆᕝᕖᑦ ᖃᐅᔨᒪᑦᑎᐊᕐᓗᑎᒃ ᐱᒻᒪᕆᐅᓂᖓᓂ 

ᐅᖑᓇᒃᑕᐅᔪᓂᒃ ᐅᖃᐅᓯᖃᕆᐊᖃᕐᓂᕐᒥᑦ ᐊᒻᒪᓗ ᓇᐅᑦᑎᖅᓱᕐᓂᕐᒥᑦ. 
 

ᐃᖃᓗᐃᑦ 

• ᐃᖃᓗᓕᕆᔨᒃᑯᑦ ᐊᒻᒪ ᑕᕆᐅᓕᕆᔨᒃᑯᑦ ᑲᓇᑕᒥ ᐱᓕᕆᐊᖃᖅᐸᓪᓕᐊᔪᑦ ᖃᐅᔨᓴᕐᓂᕐᒥᑦ ᐊᒻᒪᓗ 

ᑭᖑᓪᓕᖅᐹᖅᓯᐅᕐᓂᕐᒥᑦ 2021/2022-ᒥᑦ ᐊᖑᓇᒃᑕᐅᔪᓂᒃ ᑐᑭᓯᒋᐊᕈᑎᒃᓴᓂᑦ ᐃᖃᓗᖕᓄᑦ 

ᐃᖃᓗᒐᓱᖕᓂᐅᔪᓂᒃ ᓄᓇᕘᓕᒫᒥᑦ ᑲᑐᔾᔨᖃᑎᖃᕐᓗᑎᒃ ᐃᖃᓗᒐᓱᐊᖅᑎᓂᒃ, ᐃᖃᓗᓕᕆᕝᕕᖕᓂᑦ, 

ᐊᒻᒪᓗ ᐃᓄᓕᖅᑕᓂᒃ ᓂᐅᕕᕐᕕᖕᓂᑦ.  

• ᐱᓕᕆᔪᒪᓂᖅ ᑕᒪᒃᑮᓐᓂᒃ ᓂᐅᕐᕈᑎᖃᕐᓂᕐᒧᑦ ᐊᒻᒪᓗ ᓴᖅᑭᑉᐸᓪᓕᐊᔪᓂᒃ ᐃᖃᓗᒐᓱᐊᕐᓂᕐᒥᑦ 

ᐃᖃᓗᖕᓂᑦ ᑲᔪᓯᕗᖅ ᐅᖃᐅᓯᐅᕙᒃᖢᓂ ᐱᖓᓱᓂᒃ ᐊᕕᒃᑐᖅᓯᒪᓂᐅᔪᓂᒃ ᓄᓇᕗᒻᒥᑦ, ᐊᒻᒪ 

ᐃᖃᓗᓕᕆᔨᒃᑯᑦ ᐊᒻᒪ ᑕᕆᐅᓕᕆᔨᒃᑯᑦ ᑲᓇᑕᒥᒃᑯᑦ ᐱᓕᕆᖃᑎᖃᑦᑎᐊᖅᑐᑦ 

ᐊᐅᓚᑦᑎᔨᐅᖃᑕᐅᔪᓂᒃ ᓲᕐᓗ ᐃᖃᓗᒐᓱᒃᑎᓂᑦ, ᐆᒪᔪᕐᓂᐊᖅᑎᒃᑯᑦ ᑲᑐᔾᔨᖃᑎᒌᖏᓐᓂᑦ, ᐊᒻᒪᓗ 

ᐆᒪᔪᓕᕆᔨᒃᑯᑦ ᐊᒡᓚᒡᕕᖓᑕ ᐃᖅᑲᓇᐃᔭᖅᑎᖏᓐᓂᒃ ᓚᐃᓴᓐᓯᓄᑦ ᐊᒻᒪᓗ ᓄᐊᑦᑎᓂᕐᒥᑦ 

ᖃᐅᔨᓴᖅᑕᐅᔪᒃᓴᓂᑦ ᐊᒻᒪᓗ ᑎᑎᖅᑕᐅᕙᓪᓕᐊᔪᓂᒃ ᓄᐊᑕᐅᔪᓂᒃ ᐊᒥᓲᓂᕆᔭᖏᓐᓂᒃ 

ᖃᐅᔨᓴᕐᓂᕐᒧᑦ. 
 

ᐊᑯᑭᑦᑐᑦ ᖃᓕᕋᓕᖏᑦ (ᖃᓕᕋᓖᑦ): 

• ᓯᑯᒥᑦ ᖃᓕᕋᓕᖃᓱᐊᕐᓂᕐᒥᑦ ᐸᓐᓂᖅᑑᖅ ᐃᑭᖓᓂ ᑲᔪᓯᓚᐅᙱᑦᑐᖅ 2022-ᒥᑦ. ᐸᓐᓂᖅᑑᕐᒥᑦ 

ᐃᖃᓗᓕᕆᕝᕕᒃ ᓂᐅᕕᕈᒪᓚᐅᙱᑦᑐᑦ ᖃᓕᕋᓕᖕᓂᑦ ᐃᖃᓗᖃᓗᐊᕐᓂᖏᓐᓄᑦ ᐃᖃᓗᓕᕆᕝᕕᖕᒥᑦ.  

• 500 ᑕᓐᓂᒃ ᑲᑎᑦᑐᒋᑦ ᐊᖑᓇᒃᑕᐅᒍᓐᓇᖅᑐᑦ ᑖᔅᓱᒧᖓ ᐃᖃᓗᒐᓱᐊᕐᓂᕐᒧᑦ ᐊᑐᐃᓐᓇᐅᔪᖅ ᓱᓕ 

ᐃᖃᓗᒐᓱᐊᕐᓂᕐᒧᑦ ᓯᑯᓯᒪᙱᑎᓪᓗᒍ. ᐃᖃᓗᓕᕆᔨᒃᑯᑦ ᐊᒻᒪ ᑕᕆᐅᓕᕆᔨᒃᑯᑦ ᑲᓇᑕᒥ 

ᑲᔪᓯᓂᐊᖅᑐᑦ ᐱᓕᕆᖃᑎᖃᕐᓗᑎᒃ ᐸᓐᓂᖅᑑᑉ ᐆᒪᔪᕐᓂᐊᖅᑎᒃᑯᑦ ᑲᑐᔾᔨᖃᑎᒌᖏᓐᓂᒃ ᐊᒻᒪᓗ 

ᐸᓐᓂᖅᑑᒥᑦ ᐃᖃᓗᓕᕆᕝᕕᖓᓂᑦ ᐸᕐᓇᐅᑎᒃᓴᓄᑦ ᐊᐅᔭᒃᑯᑦ ᐃᖃᓗᒐᓱᐊᕐᓂᕐᒥᑦ 2022-ᒥᑦ.  
 

ᐊᒥᐊᓕᑲᐃᑦ ᓄᓇᖓᓂ ᐃᒪᕕᒻᒥ ᐳᐃᔨᓂᒃ ᓴᐳᒻᒥᒃᓯᕐᓂᕐᒧᑦ ᒪᓕᒐᖅ ᐊᐅᓪᓚᖅᑎᑦᑎᓂᕐᒧᑦ ᐱᕕᖃᒃᑎᑦᑎᔾᔪᑎ 

• ᐊᒥᐊᓕᑲᐃᑦ ᓄᓇᖓᓂ ᐃᒪᕕᒻᒥ ᐳᐃᔨᓂᒃ ᓴᐳᒻᒥᒃᓯᕐᓂᕐᒧᑦ ᒪᓕᒐᖓ (U.S. MMPA) 

ᐃᓯᖅᑎᑦᑎᓂᕐᒧᑦ ᒪᓕᒋᐊᓖᑦ ᐊᑐᓕᕈᒫᖅᑐᑦ ᔭᓐᓄᐊᕆ 1, 2023-ᒥᑦ. ᐃᖃᓗᓕᕆᔨᒃᑯᑦ ᐊᒻᒪ 

ᑕᕆᐅᓕᕆᔨᒃᑯᑦ ᑲᓇᑕᒥ ᐅᑭᐅᖅᑕᖅᑐᕐᒥᑦ ᑐᓂᓯᓯᒪᔪᑦ ᑲᑎᓪᓗᒋᑦ (8) ᐊᔾᔨᒌᙳᐊᖅᑎᒐᒃᓴᓂᑦ 

ᓇᓂᔭᐅᔪᓂᑦ (CF) ᑐᒃᓯᕋᐅᑏᑦ ᕿᒥᕐᕈᐊᖅᑕᐅᕙᓪᓕᐊᔪᑦ (ᑕᑯᓗᒍ ᑎᑎᕋᖅᓯᒪᔪᑦ 1). 

• ᑕᒡᕘᓇ ᐊᒥᐊᓕᑲᐃᑦ ᓄᓇᖓᓂ ᐃᒪᕕᒻᒥ ᐳᐃᔨᓂᒃ ᓴᐳᒻᒥᒃᓯᕐᓂᕐᒧᑦ ᒪᓕᒐᖓᑎᒍᑦ, ᐃᖃᓗᓕᕆᓃᑦ 

ᐊᕕᑦᑐᖅᓯᒪᔪᑦ ᐊᐅᓪᓚᖅᑎᑕᐅᓂᕐᒧᑦ ᐅᕝᕙᓘᓐᓃᑦ ᑭᑭᑕᐅᓂᕐᒧᑦ ᑐᙵᕕᖃᕐᓗᑎᒃ ᐃᒪᕐᒥᐅᑕᐃᑦ 

ᐆᒪᔪᑦ ᐱᔭᐅᖃᓯᐅᑎᔪᑦ ᑕᐃᒪᐃᒐᔭᖅᑐᑦ ᐃᖃᓗᒐᓱᖕᓂᕐᒧᑦ ᐊᐅᓚᓂᖃᖅᑎᓪᓗᒋᑦ.  

• ᒫᓐᓇᒫᖑᓚᐅᖅᑐᖅ ᖃᐅᔨᒃᑲᖅᑕᐅᓚᐅᖅᑐᑦ ᐃᖃᓗᓕᕆᔨᒃᑯᑦ ᐊᒻᒪ ᑕᕆᐅᓕᕆᔨᒃᑯᑦ ᑲᓇᑕᒥ-

ᐅᑭᐅᖅᑕᖅᑐᕐᒥᑦ ᑎᓴᒪᑦ (4) ᐅᑭᐅᖅᑕᖅᑐᒥᑦ ᐃᖃᓗᒐᓱᒡᕖᑦ ᐊᕕᒃᑐᖅᑕᐅᓯᒪᔪᑦ ᐊᐅᓪᓚᖅᑎᑦᑎᓂᕐᒥᑦ 

ᑭᑭᑕᐅᓯᒪᓂᕐᒧᑦ (ᑕᑯᓗᒍ ᑎᑎᕋᖅᓯᒪᔪᑦ 1). ᑕᒪᓐᓇ ᐊᕕᒃᑐᖅᑕᐅᒃᑲᓐᓂᕐᓂᖓ 

ᑭᖑᓪᓕᖅᐹᖅᓯᐅᖅᑕᐅᓛᖅᑐᖅ ᑲᓇᑕᒥ ᑕᕆᐅᕐᔪᐊᓕᕆᔨᒃᑯᑦ ᐊᒻᒪᓗ ᐊᓂᕐᓂᓕᕆᔨᒃᑯᑦ 

ᐊᐅᓚᑦᑎᔨᖏᑦ (NOAA) ᓴᖅᑮᒃᐸᑕ ᖃᐅᔨᔭᐅᓂᑰᔪᓂᒃ ᐊᔾᔨᒌᙳᐊᖅᑎᒐᒃᓴᓂᑦ ᓇᓂᔭᐅᔪᓂᑦ 

ᓄᕕᐱᕆ 30, 2022 ᑐᖔᓂ. 

• ᑕᒪᒃᑭ ᐱᔪᓐᓇᖅᑎᑕᐅᔪᑦ ᐊᒻᒪ ᐊᐅᓪᓚᑎᑦᑎᓂᕐᒧᑦ ᐃᖃᓗᓕᕆᓂᕐᒧᑦ ᐱᑕᖃᕆᐊᖃᖅᑎᑕᐅᔪᑦ 

ᐱᓇᓱᐊᕐᓗᓂ ᐊᔾᔨᒌᙳᐊᖅᑎᒐᒃᓴᓂᑦ ᓇᓂᔭᐅᔪᓂᑦ. ᑭᓯᐊᓂ, ᐊᐅᓪᓚᖅᑎᑦᑎᓲᑦ ᐃᖃᓗᓕᕆᓂᖅ 

ᑲᔪᓯᑎᑦᑎᒋᐊᖃᕐᒥᔪᑦ ᒪᓕᒐᕐᓄᑦ ᐱᓕᕆᐊᒃᓴᒥᑦ ᐃᒪᕐᒥᐅᑕᕐᓂᑦ ᐆᒪᔪᓂᑦ ᐊᓯᖏᓐᓂᒃ ᐱᑦᑕᐃᓕᒪᓗᑎ 

ᑕᑯᖃᓯᐅᑎᓗᒋᑦ ᑕᐃᒃᑯᓄᖓ ᐊᒥᐊᓕᑲᒥ, ᑭᑭᑕᐅᓯᒪᔪᑦ ᐃᖃᓗᓕᕆᓂᖅ ᑕᐃᒪᐃᙱᑎᓪᓗᒋᑦ. 

• ᒫᓐᓇᐅᔪᖅ, ᖃᓄᐃᓕᐅᖅᑐᖃᕆᐊᑐᙱᑦᑐᖅ. ᐊᐅᓚᑦᑎᔨᐅᖃᑎᒌᖑᔪᑦ ᑲᑐᔾᔨᖃᑎᒌᑦ ᐊᒻᒪᓗ 

ᑎᒍᒥᐊᖅᑏᑦ ᑐᓴᐅᒪᑎᑕᐅᖃᑦᑕᓛᖅᑐᑦ ᖃᓄᐃᓕᖓᓕᕆᐊᒃᓴᖏᓐᓂᒃ ᐊᔾᔨᒌᙳᐊᖅᑎᒐᒃᓴᓂᑦ 

ᓇᓂᔭᐅᔪᓂᑦ ᑐᒃᓯᕋᐅᑎᓂᒃ ᐊᑐᐃᓐᓇᕈᖅᐸᓪᓕᐊᑎᓪᓗᒋᑦ.  
 

ᓇᓗᓇᐃᖅᑕᐅᓯᒪᔪᑦ 1: ᐃᖃᓗᓕᕆᕝᕖᑦ ᐅᑭᐅᖅᑕᖅᑐᕐᒥᑦ ᑐᓂᓯᓯᒪᔪᓂᒃ ᐊᔾᔨᒌᙳᐊᖅᑎᒐᒃᓴᓂᑦ ᓇᓂᔭᐅᔪᓂᑦ ᑐᒃᓯᕋᐅᑎᒥᑦ. 

ᐆᒪᔪᐃᑦ ᐃᖃᓗᓕᕆᓂᖅ/ᓇᒦᓐᓂᖓ 
ᐃᖃᓗᒐᓱᐊᕈᑏᑦ 

ᖃᓄᐃᑦᑑᓂᖓ(ᖏᑦ) 
ᑎᑎᕋᖅᑕᐅᓂᖏᑦ  

ᐃᖃᓗᐃᑦ ᐃᖃᓗᑦᑑᑦᑎᐊᖅ 
ᐋᖅᑭᔅᓯᒪᔪᑦ ᐃᖃᓗᒐᓱᐊᕈᑏᑦ; 

ᓄᓗᐊᑦ, ᓯᒥᑦᓯᓂᖅ 
ᐱᖃᓯᐅᔾᔭᐅᖏᑦᑐᖅ 

ᐃᖃᓗᐃᑦ ᐸᓐᓂᖅᑑᖅ ᐃᑭᖓ 
ᐋᖅᑭᔅᓯᒪᔪᑦ ᐃᖃᓗᒐᓱᐊᕈᑏᑦ, 

ᓄᓗᐊᑦ 
ᐱᖃᓯᐅᔾᔭᐅᖏᑦᑐᖅ 

ᐃᖃᓗᐃᑦ ᓄᓇᕗᒻᒥ ᓇᔪᖅᑕᐅᔪᒦᑦᑐᖅ (NSA) 
ᐋᖅᑭᔅᓯᒪᔪᑦ ᐃᖃᓗᒐᓱᐊᕈᑏᑦ, 

ᓄᓗᐊᑦ 
ᐱᖃᓯᐅᔾᔭᐅᖏᑦᑐᖅ 

ᑭᖑᑉᐸᐃᑦ SMU 0, 1, EAZ, WAZ 
ᐃᖏᕋᔪᑦ ᐃᖃᓗᒐᓱᐊᕈᑏᑦ; ᒪᕐᕉᒃ 

ᑲᓕᑦᑕᐅᔪᑦ  
ᐱᖃᓯᐅᔾᔭᐅᖏᑦᑐᖅ 

ᐊᑯᑭᑦᑐᑦ ᖃᓕᕋᓕᖏᑦ 
ᐸᓐᓂᖅᑑᖅ ᐃᑭᖓᓂ ᖃᓕᕋᓕᓂᑦ 

ᐊᐅᓚᑦᑎᕕᒋᔭᐅᔪᖅ (CSTMA) 

ᐋᖅᑭᔅᓯᒪᔪᑦ ᐃᖃᓗᒐᓱᐊᕈᑏᑦ, 

ᐊᑦᑐᓈᓄᑦ 
ᓄᓇᓕᕐᔪᐊᑉ ᓯᓚᑖᓄ 

ᐊᑯᑭᑦᑐᑦ ᖃᓕᕋᓕᖏᑦ 
ᐅᐊᓐᓇᖓᓂ ᐊᑦᓛᓐᑎᒃ ᐃᖃᓗᓕᕆᓂᕐᒧᑦ 

ᑲᑐᔾᔨᖃᑎᒌᑦ ᐊᒡᒍᑐᖅᓯᒪᓂᖓ 0, 100 ᑕᓐᔅ  

ᐋᖅᑭᔅᓯᒪᔪᑦ ᐃᖃᓗᒐᓱᐊᕈᑏᑦ, 

ᐊᑦᑐᓈᓄᑦ 
ᓄᓇᓕᕐᔪᐊᑉ ᓯᓚᑖᓄ 

ᐊᑯᑭᑦᑐᑦ ᖃᓕᕋᓕᖏᑦ 
ᐅᐊᓐᓇᖓᓂ ᐊᑦᓛᓐᑎᒃ ᐃᖃᓗᓕᕆᓂᕐᒧᑦ 

ᑲᑐᔾᔨᖃᑎᒌᑦ ᐊᒡᒍᑐᖅᓯᒪᓂᖓ 0 

ᐋᖅᑭᔅᓯᒪᔪᑦ ᐃᖃᓗᒐᓱᐊᕈᑏᑦ; 

ᐊᑦᑐᓈᓄᑦ, ᓄᓗᐊᑦ 
ᓄᓇᓕᕐᔪᐊᑉ ᓯᓚᑖᓄ 

ᐊᑯᑭᑦᑐᑦ ᖃᓕᕋᓕᖏᑦ 
ᐅᐊᓐᓇᖓᓂ ᐊᑦᓛᓐᑎᒃ ᐃᖃᓗᓕᕆᓂᕐᒧᑦ 

ᑲᑐᔾᔨᖃᑎᒌᑦ ᐊᒡᒍᑐᖅᓯᒪᓂᖓ 0 

ᐃᖏᕋᔪᑦ ᐃᖃᓗᒐᓱᐊᕈᑏᑦ; 

ᑲᓕᑦᑕᐅᔪᑦ 
ᓄᓇᓕᕐᔪᐊᑉ ᓯᓚᑖᓄ 

 

ᑎᑎᕋᖅᑐᖅ: ᐃᖃᓗᓕᕆᓂᕐᒥᑦ ᐊᐅᓚᑦᑎᓂᕐᒥᑦ, ᐅᑭᐅᖅᑕᖅᑐᕐᒥᑦ − ᐃᖃᓗᓕᕆᓂᕐᒧᑦ ᐊᒻᒪ ᑕᕆᐅᓕᕆᔨᒃᑯᑦ 

ᑲᓇᑕᒥ 

ᐅᓪᓗᖓ: ᐃᐳᕈ 22, 2022 


